
送閔夀卿隱武夷

送俞本之山人還金昌

作者：徐熥　明

憶昔行題友人小像

本作品收錄於《幔亭集 (四庫全書本)/卷03》和《幔亭集/卷03》

滿徑黃花桑落酒，送客關門折衰栁。

渉世空懷失路悲，干時自乏譚天口。

片刺侯門不得通，桂薪玉粒哭途窮。

半年逆旅貂裘敝，一劍飄然馬首東。

勸君休下楊朱淚，客裏秋風易憔悴。

伏枕愁為越國吟，吹簫歸向吳門醉。

此日諸侯厭布衣，可憐窮逹世情非。

君歸莫嘆行裝薄，多少空囊人未歸。

送俞本之山人還金昌

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

